
内容概要

元史二百一十卷，是一部比较系统地记载我国历史上元代与亡过程的封建史书。
洪武元年（一三六八年），即元朝滅亡的當年，明太祖朱元璋就下令编修元史。
太祖法天启运圣武皇帝，讳铁木真，姓奇渥温氏，蒙古部人。
太祖其十世祖孛端义兒，母曰阿兰果火，嫁脱奔咩哩犍，生二子，长曰博寒葛答黑，次曰博合睹撒里
直。
既而夫亡，阿兰寡居，夜寝帐中，梦白光自天窗中入，化为金色神人，来趋卧榻。
阿兰惊觉，遂有娠，产一子，即孛端义兒也。
孛端义兒状貌奇异，沉默寡言，家人谓之痴，独阿兰语人曰：“此兒非痴，后世子孙必有大贵者。
”阿兰没，诸兄分家赀，不及之。
孛端义兒曰：“贫贱富贵，命也，赀财何足道！
”独乘青白马，至八里屯阿懒之地居焉。
食饮无所得，适有苍鹰搏野兽而食，孛端义兒以缗设机取之，鹰即驯狎，乃臂鹰，猎兔禽以为膳，或
阙即继，似有天相之。
     本纪 　　按两汉本纪，事实与言辞并载，兼有《书》、《春秋》之义。
及唐本纪，则书法严谨，全仿乎《春秋》。
今修《元史》，本纪准两汉史。
 　　志 　　按历代史志，为法间有不同。
至唐志，则悉以事实组织成篇，考核之际，学者惮之。
惟近代《宋史》所志，条分件列，览者易见。
今修《元史》，志准《宋史》。
 　　表 　　按汉、唐史表所载为详，而《三国志》、《五代史》则无之。
唯辽、金史据所可考者作表，不计详略。
今修《元史》，表准辽、金史。
 　　列传 　　按史传之目，冠以后妃，尊也；次以宗室诸王，亲也；次以一代诸臣，善恶之总也；
次以叛逆，成败之归也；次以四夷，王化之及也。
然诸臣之传，历代名目又自增减不同。
今修《元史》，传准历代史而参酌之。
 　　历代史书，纪、志、表、传之末，各有论赞之辞。
今修《元史》，不作论赞，但据事直书，具文见意，使其善恶自见，准《春秋》及钦奉圣旨示意。

